Verdens fysikkår 2005

Referat frå møte i den nasjonale komiteen 24.08.04

Til stades: 
Asgeir Brekka, Anne Borg, Steinar Stapnes, Anders Isnes, Gaute Einevoll, Ola Hunderi, Karl Torstein Hetland, Bjørn Samset, Grete K. Ersland

Forfall: 
Jan Petter Hansen, Torfinn Lindem, Ingvild Thue Jensen

Møteleder: 
Steinar Stapnes

Referent:
Grete K. Ersland

INFORMASJON OM E-POST FRÅ I SOMMAR

Forslag frå Anna Lipniacka om aktivitetar rundt science fiction-fysikk:
Bjørn Samset har tidlige halde foredrag om dette temaet, og kan gjerne vidareutvike dette. Det bør også finnast som skriftleg materiell (web?), slik at det kan brukast av andre, t.d. lærarar. Kan brukast i ulike samanhengar, t.d. under Forskningsdagane. 

Konsert / komposisjon

Førespurnad om å vera vertskap for ein fiolin- og pianokonsert i anledning Einstein-året, med musikaren Jack Liebeck. 

Vi har alt på gang eit prosjekt med ein eigen komposisjon (Østergård), som etter planen skal uroppførast i Bergen. Vi bør primært satse på å bruke Østergård sin komposisjon i samanhengar der denne typen kulturelle innslag er naturleg, som f. eks. under Uka ved NTNU. Det er søkt om midlar både til utarbeiding og til oppføring .

Travelling exhibition / Nordlysutstillinga 
Vi har truleg ikkje kapasitet til å utarbeide ei heilt ny utstilling basert på konseptet ”Cultural Heritage Project”. Asgeir undersøker med Kolbjørn Adolfsen om muligheit for å leggja til rette og bruke Nordlysutsillinga, og evt. kopla inn Terje Brundtland for supplering av utstillinga (restaurering av gamle instrument)

Grete bestiller utstillinga / evt. deler av den til Noreg etter 2005.

Europeisk WYP2005 møte i Mulhouse

Det blir arrangert European Preparatory Meeting WYP2005 i Mulhouse 15. og 16. oktober. Ola og Grete deltar.

European Master classes 
I tillegg til UiO vil også UiB delta (v/ Anna Lipniacka). Dette må inn i kalenderen. 

Teaterstykke

Avtalen med Marc Friedmann er ikkje på plass enno, han vil gjerne ha eit forskot på honoraret. Eit bidrag på 10.000,- kvar frå UiB og NFS ville løyst saka. Anne tar dette opp med Jan Petter. 

Stykket vil handle om Einstein og Nobelprisen.

OPPDATERINGAR
Brosjyre

Eirik Newth er i gang med utkast saman med Bjørn, teksten er undervegs. Layout vil vera klart medio september, trykking er planlagt i november. Utkastet vil bli sendt til komiteen. Forslag frå Gaute om også å gjere brosjyren om til poster som kan henge oppe permanent. Vi må avklare honorar til Newth.

Fysikknøtter

Møte med Dagbladet i sommar, DB er svært positive. Nytt møte er planlagt i slutten av september. Det må lagast fleire nøtter, vi har no om lag 100 stk. Det manglar enno kontaktpersonar for det ved NTNU og UiTø. DB vil trykke nøttene i bokform etterpå, boka vil vera klar til julehandelen neste år. DB vil også reklamere for boka i avisa. Eit evt. overskot frå salet blir delt mellom DB og NFS.  

Rettigheitene må avklarast! Det må også avklarast om tilgjengeligheit til materialet i ettertid vil vera avgrensa. Nøttene vil utgjera ein ressurs som bør gjerast tilgjengeleg, særleg for skulen. Vi må reservera moglegheit for å legge materialet ut på web / CD-rom, evt. etter julehandelen.

Vi bør også lage utfyllande stoff til nøttene. Dersom dette ikkje blir tatt med i avisa kan det leggast inn ein link til ei side for eksempel  på Fysikk2005. Vi bør også ha ein person som tar imot spørsmål frå publikum. Oppgåvene kan samlast på våre sider etter ca. 1 veke.

Bjørn og Anders snakkar saman om dette. 

Fysikknett

Fysikknett kjem i ny utgåve og blir nylansert ved nyttår. To studentar er engasjert til å arbeide med dette. 

Priser

· Naturfagsenteret bevilger 5000 til Unge Forskere til eit eige fysikkprosjekt neste år.

· Nysgjerrigper fyller 15 år neste år, i samband med dette blir det delt ut 4 spesialpriser, ein av desse er ein fysikkpris. Prisene blir lansert i novembernummeret.

Tusenfryd

Anders har hatt møte med Tusenfryd og med prof. Ann-Marie Pendrill, som har tilrettelagt eit tilsvarande opplegg for Liseberg. Det er føretatt ei rekkje målingar på div. aktivitetar på Tusenfryd med tanke på å lage eit opplegg for ”Tusenfryd-fysikk”. Det blir  utvika nettbasert ressurs for lærarar, som vil vera tilgjengeleg når Tusenfryd opnar i juni. Det er også planlagt kursdag for lærarar. Det blir også diskutert evt. bemanning (for eksempel studentar) på desse aktivitetane.

Jenter og fysikk

· Dersom det er mogleg bør vi engasjere ei av jentene i prosjektet til å følgje opp prosjektet

· Ved neste Rådgivarkonferanse i Stavanger vil fysikk bli tema.

Fysikkveka

· Dato for Fysikkveka blir 14. – 18. mars. 

· Det blir arbeida med utarbeiding av materiell for fysikkveka, som t.d. foredrag, foiler, PP-presentasjonar.

· Det blir sett i gang nettverk av vidaregåande skular og ungdomsskular; 20-30 vidaregåande skular med 4-5 ungdomsskular til kvar. 

· Planer om prosjekt med automatiserte værstasjonar (erfaringar frå Globe-prosjektet), forslag: Måling av aerosoler (Arne Auen Grimnes, NLH)

· Samarbeid med ENOVA om energiprosjekt. Dette er eit 5-årsprosjekt med start januar 2005.

· Vil prøve å få NRK1 til å  sende fysikk ein dag i skuletida i fysikkveka, t.d.  foredrag og felles eksperiment som kan gå alle stader i Noreg samtidig. 

· Forslag til konkurranse: Alle skrur ned straumen samtidig, vi måler nedgang i energiforbruk. Kva for ein region sparar mest?

Fysikk og idrett

Dette bør vi ta opp igjen, Anne har kontakt ved NIH. Vi  bør vera til stades ved Norway Cup, også ved andre større arrangement som Scandic Cup i Trondheim.

Light around the world

Dersom vi skal delta fullt ut vil dette prosjektet vil krevja mykje arbeid, vi bør kanskje avgrensa dette til mindre delprosjekt. Ved å sende lyset til Svalbard og evt. vidare ut i rommet vil vi kunne bli det nordlegaste punktet i kjeda. Asgeir tar kontakt med Andøya rakettskytefelt for evt. samarbeid om dette.

Fysikermøtet

Det vart uttrykt skepsis til at program for fysikklærarar vert lagt opp som parallellsesjon. Fysikklærarrepresentanten i arrangementskomiteen (Stein Dankert Kolstø) snakkar med leiar i Fysikklærerforeningen om dette. 

Fysikkløype

Skolelab’en ved NTNU planlegg ei fysikkløype for skular i midt-Noreg, det er sendt ut invitasjon til 500 skular. Dette bør gjerast allment tilgjengeleg, gjerne ved link frå våre sider.

Birkelandskonferansen

Budsjettet er enno ikkje klart, søkjer midlar bl.a.  frå NTNU, NTVA og SINTEF. Konferansen blir i mars.

Adresseavisa

Det blir ei side i Adresseavisa kvar laurdag om realfag, ein vil prøve å størst mogleg tyngde på fysikk her. Det er alt skrive 8-10 artiklar.  Desse artiklane må sendast inn til NFS / Naturfagsenteret for arkivering.

Bok
Dette blir ei populærvitskapleg bok for vaksne, for ”den interesserte amatør”. Gaute har hatt møte med Gyldendal saman med Erik Newth før sommaren. Manus skal vera ferdig til 15.1.05, boka er ferdig til 15.4. Dei fleste tema og mange av artikkelforfattarane er på plass.

Mediekontakt

Gaute har sagt ja til å vera mediekontakt for Fysikkåret 2005. For å få dette til må han frikjøpast frå undervisning i vårsemesteret. Viktig at han er godt orientert om alt som foregår i Noreg i fysikkåret, og mest mulig internasjonalt. 

Opning av fysikkåret

blir i Tromsø i samband med realfagskonferansen den 25. januar. Kristin Clemet vil stå for opninga, Einar Stensnes blir også invitert. Vi må stille med ein person som kan sei noko om bakgrunnen for fysikkåret. Blant anna blir Romsenteret representert med ein person som vil snakke om romrelatert næringsutvikling, og Anders Isnes vil snakke om ”Fysikk i fremtidens skole”. 

Fra fysikkens verden

Vi må få inn eit stykke om Fysikkåret 2005 i ”Fra fysikkens verden”. Deadline er 1. september. Anne og Steinar skriv.

200kr-seddelen
I anledning Birkelandsjubileet kan vi ta utgangspunkt i 200-kr seddelen og forklare alt vi finn på den. 

WEB

Web-sida Fysikk2005 må no få meir innhald. Det meste av det vi har planlagt kan leggast ut på web. Sida kan for eksempel sjå slik ut: 




Eit slikt konsept krev ein del arbeid, med nytt stoff for kvar dag / veke / månad.

Av konkrete ting som må med er:

· Kva er Fysikkåret? Bakgrunn.

· Presentasjon av komiteen

· Kalender

· Kontakt

· Linkar til begivenheter (Realfagskonferansen, fysikkveka osv.)

Vi kan også legge inn små ”drypp” av typen Visste du at…. Portretta bør vera av typen Einstein, og ellers med vekt på norske fysikarar (Birkeland, Bjerknes, Gjæver, Onsager). Utvalde deler bør også oversetjast til engelsk. 

ØKONOMI

Det er sendt søknad om støtte til Forskningsrådet og til Hydro. Steinar kontaktar Forskningsrådet v/ Torstein Pedersen for å undersøke korleis søknaden ligg an. Ola kontaktar Hydro, skal ha møte med Tove Veierød. Vi håper på å få 7-900 kkr frå Forskningsrådet og 3-500 kkr frå Hydro. Det er også sendt søknad pr. e-post til Norge 2005, men har ikkje fått svar. Steinar følgjer opp. Når det gjeld andre finansieringskjelder (PIL, NHO?) avventar vil til vi har fått svar frå Hydro og Forskningsrådet.

Fysikknett kjem ikkje til å bruke opp pengane sine som går ut i år, vi kan søkje om å få dei overført til neste år. 

Vi har til no brukt ca. 50 kkr, av totalt 130. Av dei gjenståande kan vi bruka ca. 50 kkr til brosjyre og 30 kkr til reiser.

Ukens tema





Månedens portrett








